
1.- Sarrera  

 

Europar Batasunaren Tratatuak (EB) kohesio-politikaren helburu gisa ezartzen du 

ekonomia-, gizarte- eta lurralde-desberdintasunak murriztea, gutxien garatuta dauden 

eskualdeei laguntza berezia eskainiz. 

 

Kohesio-politika 1989an jaio zen eta orduz geroztik eboluzionatzen eta aurrera egiten 

joan da. Lehen urteetan, kohesio-politikak Europan eta eskualde-mailan eragin txikia 

zuten proiektu nazional jakin batzuk finantzatzen zituen. Denbora igaro ahala funtsezko 

printzipioak sartu dira, adibidez laguntzak Europar Batasuneko eskualde pobreenetan 

kontzentratzea, urte anitzeko programazioa, inbertsio estrategikoagoak, eta tokiko eta 

eskualdeko bazkideen parte-hartze handiagoa. Era berean, azpiegitura fisikoetan 

egindako inbertsioek berrikuntzan, ETEen laguntzan, enpleguan eta gizarteratzean 

egindako inbertsioei laga diete protagonismoa.  

 

Kohesio-politikaren aldi berri hau aurreko aldiekin alderatuta nahiko desberdina da, 

krisiaren ondorioz. Krisiak estatuetako eta eskualdeetako aurrekontuetan inpaktu 

sakona izan badu ere, kohesio-politikaren finantzaketa estatu kideetara eta 

eskualdeetara bideratzen jarraitu da, hazkunderako eta enplegurako ezinbestekoak 

ziren inbertsioei lagunduz. EB osorik hartuta, inbertsio publikoa 2008. eta 2013. urteen 

artean % 20 murriztu da termino errealetan. 

 

Hori guztia dela medio, kohesio-politika Europar Batasunaren 2014-2020 programazio-

aldirako inbertsio-tresna nagusia izango da, haren helburua izanik enplegu-sorkuntzari, 

enpresa-lehiakortasunari, hazkunde ekonomikoari, garapen jasangarriari eta 

herritarren kalitatearen hobekuntzari laguntzea.  

 

Egungo erronka kohesio-politikaren baliabideak ahalik eta modurik eraginkor eta 

efizienteenean erabiliko direla bermatzea da. Hori lortzeko, estatu kideek eta 

eskualdeek funts europarrak funtsezko lehentasun kopuru mugatu batean kontzentratu 

behar dituzte, eta Europar Batasunak lagundutako inbertsioen emaitzetarako orientazio 

handiagoa bermatuz, kalitate handiagoko adierazleak, txostenak eta ebaluazioak 

erabiliz. 

 

2014-2020 aldirako kohesio-politikak 351.800 milioi euro izango ditu, Europar 

Batasunaren aurrekontuaren herena gutxi gorabehera. Baliabide horiek honako 



 

 

 
 

 

helburu hauetara bideratuko dira: “Inbertsioa Hazkundean eta Enpleguan” eta 

“Lurralde Lankidetza”.  

 

Lurralde Lankidetza helburura bideratutako baliabideak 8.948 milioi euro dira eta 

honako modu honetan esleitzen dira: % 74 mugaz gaindiko lankidetzarako, % 20 

nazioz gaindiko lankidetzarako, eta gainerako % 6 eskualde arteko lankidetzarako. 

 

2.- “Interreg V A Espainia-Frantzia-Andorra 2014-2020” lankidetza-programa 

 

2015eko maiatzaren 19an onartu zen “Interreg V-A Espainia-Frantzia-Andorra 2014-

2020 (POCTEFA)” lankidetza-programa, Espainia-Frantzia-Andorra mugaldearen 

integrazio ekonomiko eta soziala indartzera bideratutako erkidegoko laguntzaren 

bosgarren belaunaldia da.  

 

Eskualde Garapeneko Europako Funtsaren (EGEF) bitartez programa honi emandako 

zenbatekoa 189 milioi euro da, aurreko 2007-2013 aldiko programarekin alderatuta 

% 12ko igoera ekarriz. Euskal Autonomia Erkidegoari 19,33 milioi dagozkio, hau da, 

baliabideen % 20. 

 

Programa berriak erakunde publikoak nahiz pribatuak finantzatu ahal izango ditu. 

EGEF esku-hartzearen tasa gehienez ere lankidetza-eragiketen kostu hautagarriaren 

% 65 da, estatuko laguntzen araudia aplikatu behar den kasuetan salbu. 

 

POCTEFAren Kudeaketa Agintaritza berriz ere Pirinioetako Lan Elkartea (PLE) izango 

da; 1983an sortu zen eta Frantziako 3 eskualde (Akitania, Midi-Pyrénées eta 

Languedoc-Roussillon), 5 autonomia-erkidego (Euskadi, Nafarroa, Aragoi eta 

Katalunia) eta Andorrako Printzerria biltzen ditu. 

 

Interreg V-A Espainia-Frantzia-Andorra 2014-2020 Programak 5 ardatz nagusi definitu 

ditu, garapen adimendun, jasangarri eta bateratzailerako Europa 2020 Estrategiarekin 

bat datozenak erabat. 

 



 

 

 
 

 

EGEF
Programa

Milioi € Inbertsio 
Lehentasuna Milioi €

1 b 40,9

3 b 8,9

 5 a 10,7

5 b 17,8

6 c 24,9

6 d 23,1

4. ardatz Ondasunen eta pertsonen mugikortasuna laguntzea 24.917.328 7 c 24,9 13%

8 CTE 12,4

 9 a 14,2

6. ardatz Laguntza Teknikoa 11.360.483 6%

TOTAL FEDER 189.341.397 100%

Ardatz Nagusiak
POCTEFA

%

1. ardatz Berrikuntza eta lehiakortasuna dinamizatzea 49.834.656 26%

5. ardatz Lurraldeen eskumenak eta inklusioa indartzea 26.697.137 14%

2. ardatz Aldaketa klimatikorako egokitzapena sustatzea, baita arriskuen prebentzioa eta 
kudeaketa ere 28.476.946 15%

3. ardatz Tokiko baliabideen babesa, balorizazioa, erabilera jasangarria sustatzea 48.054.847 25%

 

Lehen ardatzak, “Berrikuntza eta lehiakortasuna dinamizatzea”, finantzatuko dituen 

proiektuek honako helburu hauek dituzte: mugaren bi aldeetako lurraldeko eragileen 

arteko lankidetza indartzea I+D+I arloan; lankidetzari esker, teknologia berritzaileak 

garatzen laguntzea baliabide naturalen arloan; eta mugaz gaindiko lurraldeko enpresak 

garatzeko jarduera bateratuak laguntzea nazioartean. Ardatz horrek 49,8 milioi euro 

ditu (aurrekontuaren % 26). 

 

Bigarren ardatza, “Aldaketa klimatikorako egokitzapena sustatzea, baita arriskuen 

prebentzioa eta kudeaketa ere”, lurraldeen aldaketa klimatikorako egokitzapena 

hobetzen duten eta arrisku espezifikoei eta hondamendi naturalen kudeaketari aurre 

hartzeko eta erantzuteko lurraldeko eragileen gaitasuna hobetzen duten proiektuetara 

dago bideratuta. Ardatz horretara 28,5 milioi euro bideratzen dira (aurrekontuaren 

% 15). 

 

Hirugarren ardatzak, “Tokiko baliabideen babesa, balorizazioa, erabilera 

jasangarria sustatzea”, garapen jasangarriko ikuspegi bateratuen bidez ondare 

naturalari eta kulturalari balioa ematen dioten eta mugaz gaindiko ekosistemen 

kalitatea babesten eta hobetzen duten proiektuak finantzatuko ditu. Ardatz horrek 48 

milioi euro ditu (aurrekontuaren % 25). 



 

 

 
 

 

Laugarren ardatzak, “Ondasunen eta pertsonen mugikortasuna laguntzea”, mugaz 

haraindiko pertsonen eta merkantzien joan-etorriak eta mugikortasuna hobetzeko 

xedez mugaz gaindiko garraio-eskaintza jasangarria hobetzen duten proiektuak izango 

ditu oinarri. Ardatz honek 24,9 milioi euro ditu (aurrekontuaren % 13). 

 

Azken ardatzak, “Lurraldeen eskumenak eta inklusioa indartzea”, enplegurako eta 

zerbitzuetarako sarbidea hobetzeko xedez potentzial endogenoa, prestakuntza-

sistemen garapena eta mugaz gaindiko lurraldeko pertsonen eskumenak sustatzen 

dituzten proiektuak finantzatuko ditu. Ardatz horrek 26,7 milioi euroko aurrekontua du 

(aurrekontuaren % 14). 

 

3.- Proiektuak hautatzea 

 

1299/2013 (EE) araudiaren 12. artikuluaren arabera, Jarraipen Batzordeak erabakitzen 

du deialdi mota, programaren aurrerapenaren arabera eta indarrean dauden 

erregelamendu-xedapenak kontuan izanik. 

 

2015eko irailaren 10ean Kudeaketa Agintaritzak proiektuen lehen deialdia argitaratu 

zuen, eta 2015eko azaroaren 10era arte Programako ardatz guztiei irekita egon zen. 

Proiektu-deialdi honetarako eskura dagoen EGEF laguntzaren zenbatekoa 71,2 milioi 

euro da (aurrekontuaren % 40, Laguntza Teknikoa salbu), ardatz nagusi bakoitzaren 

aurrekontuaren % 60ko mugarekin. 
 

Gune hautagarrian kokatuta dauden hiru estatuen artetik gutxienez ere bi estatuetako 

bazkide bana inplikatuta dauden lankidetza-proiektuak finantzatuko dira, eta erakunde 

publiko nahiz pribatuek lortu ahal izango dute finantzaketa. 
 

Lehen deialdi honetan 122 proiektu aurkeztu dira, eta guztira EGEF laguntzako 152 

milioi euro dira; hau da, EGEF funtserako dagoenaren bikoitza baino gehiago. Proiektu 

bakoitzeko eskatutako EGEF funtsaren batez bestekoa 1.250.000€ da.  

 

Aurkeztutako 122 proiektuen onargarritasuna aztertu ondoren, 3 proiektuk ez dute 

betetzen onarpen-betebeharren bat (“Cardioprotect”-ek proiektua ez du bidali 

paperean, eta hori ezinbesteko baldintza da onartua izateko, “Piragua” proiektuak ez 

du izenpea konpontzen, “Trans Salut Cerdanya” proiektuak ez du konpontzeko 

dokumentazioa bidaltzen), eta beraz 119 proiektu onartu dira. 

 



 

 

 
 

 

Onartutako 119 proiektu horietatik 58k Euskal Autonomia Erkidegoko sustatzaileen 

partaidetza dute. Euskal Autonomia Erkidegoko sustatzaileek aurkeztutako proiektuen 

zenbatekoa 30 milioi euro da, eta Eskualde Garapeneko Europako Funtsaren 

ekarpena 19 milioi euro izango da. Euskal Autonomia Erkidegoan eskatu den EGEF 

funtsaren zenbatekoa Kataluniako autonomia-erkidegoak eta Nafarroako foru-

erkidegoak eskatutakoaren antzekoa da. Bestalde, Aragoiko autonomia-erkidegoa da 

EGEFi zenbateko handiena eskatu diona, 23 milioi euro, hain zuzen ere. Frantziako 

eskualdeei dagokienez, Midi-Pyrénées eta Akitania dira EGEFi zenbateko handiena 

eskatu diotenak, 28 eta 24 milioi euro, hurrenez hurren. 
 

Ardatzen araberako sailkapena eginez, esan dezakegu 3. ardatzak, “Tokiko 

baliabideen babesa, balorizazioa, erabilera jasangarria sustatzea”, inbertsioaren % 44 

inguru biltzen duela, eta ondoren 1. ardatza dago, “Berrikuntza eta lehiakortasuna 

dinamizatzea"  % 27arekin, ondoren 2. ardatza, “Aldaketa klimatikorako egokitzapena 

sustatzea, baita arriskuen prebentzioa eta kudeaketa ere”, ia % 13arekin, 5. ardatza, 

“Lurraldeen eskumenak eta inklusioa indartzea”, % 12arekin, eta azkenik 4. ardatza, 

“Ondasunen eta pertsonen mugikortasuna laguntzea”, % 5arekin. 

 

Euskal Autonomia Erkidegoko sustatzaileen proiektuak aztertuz, honako hau esan 

dezakegu: 1. ardatzean “Berrikuntza eta lehiakortasuna dinamizatzea”, EAEko 

sustatzaileen 22 proiektu onartu dira, horietako 10 taldeburu izanik; 2. ardatzean, 

“Aldaketa klimatikorako egokitzapena sustatzea, baita arriskuen prebentzioa eta 

kudeaketa ere”, 6 proiektu onartu dira; 3. ardatzean, “Tokiko baliabideen babesa, 

balorizazioa, erabilera jasangarria sustatzea”, EAEko sustatzaileak dituzten 18 proiektu 

onartu dira, EAEko 7 erakunde taldeburu izanik; 4. ardatzean, “Ondasunen eta 

pertsonen mugikortasuna laguntzea”, 2 proiektu onartu dira, eta horietako batean 

EAEko sustatzailea taldeburua da; eta azkenik, 5. ardatzean,  “Lurraldeen eskumenak 

eta inklusioa indartzea” EAEko sustatzaileak dituzten 10 proiektu onartu dira, eta 2 

proiektutan EAEko erakundeak taldeburu izan dira. 

 
4.- Lehen Programazio Batzordea 
 

POCTEFA 2014-2020 programaren lehen Programazio Batzordea 2016ko maiatzaren 

11n Jakan bilduko da, eta mugaz gaindiko lankidetzarako 58 proiektu programatzen 

ditu onartuak izan diren 119 proiektuen artetik, Eskualde Garapeneko Europako 

Funtsaren 71,2 milioi euroko laguntza jasoz. 

 



 

 

 
 

 

Euskal Autonomia Erkidegoa programatu diren 58 proiektu horietatik 33 proiektutan 

dago, hau da, programatutako proiektu guztien % 57an. 33 proiektu horien kostua 61 

milioi euro ingurukoa da, eta horietatik 17 milioi euro euskal bazkideen inbertsio 

esklusibokoak dira, EGEF funtsaren 11 milioi euroko laguntza jasoko dutela. 

 

Euskal bazkidea duten proiektuen inbertsioaren batezbestekoa 503.667 eurokoa da. 

Onartutako proiektuen artean, inbertsio txikiena duena 74.900 eurokoa da (Florapyr) 

eta inbertsio handiena duena 2.117.683 eurokoa (Txinbadia +). 

 

Ardatzen araberako sailkapena eginez honako hau adieraz dezakegu: 1. ardatzean, 

“Berrikuntza eta Lehiakortasuna dinamizatzea”, programatutako 18 proiektuetatik 12 

EAEko sustatzaileak dituzten proiektuak dira, eta jasoko duten EGEF funtsaren 

laguntza 4 milioi euro inguru izango da. 2. ardatzean, “Aldaketa klimatikorako 

egokitzapena sustatzea, baita arriskuen prebentzioa eta kudeaketa ere”, 

programatutako 10 proiektuetatik 6 proiektu EAEko sustatzaileenak dira, eta 749.000 

euroko laguntza jasoko dute. 3. ardatzean, “Tokiko baliabideen babesa, balorizazioa, 

erabilera jasangarria sustatzea”, programatutako 17 proiektuetatik 8 proiektuk EAEko 

sustatzaileak dituzte, eta EGEF funtsaren 4,1 milioi euro jasoko dituzte. 4. ardatzean, 

“Ondasunen eta pertsonen mugikortasuna laguntzea”, 3 proiektu programatu dira eta 

horietako 2tan EAEko partaidetza dago, jasoko duten laguntza 1,5 milioi euro izanik. 

Eta azkenik, 5. ardatzean, “Lurraldeen eskumenak eta inklusioa indartzea”, 10 proiektu 

programatu dira eta horietatik 5 EAEko sustatzaileek aurkeztu dituzte, EGEF funtsaren 

700.000 euro inguru lortuz. 

 

EAEko bazkideen inbertsiorik handiena duten proiektuak 3. ardatzean, “Tokiko 

baliabideen babesa, balorizazioa, erabilera jasangarria sustatzea”, kontzentratzen dira, 

EAEko sustatzaileen inbertsioaren % 37,8 bilduz, eta ondoren, oso hurbil, 1. 

ardatzean, “Berrikuntza eta Lehiakortasuna dinamizatzea”, bilduta dauden proiektuak 

agertzen dira, % 37,1 bilduz.  

 
 

 

 

 

 

 

 



 

 

 
 

 

Ardatza
Invertsio 

Lehentasuna

Proiektua 

Kopurua

Inbertsioa 

guztira

EGEF 

guztira

 EAEKO 

bazkidearen 

inbertsioa 

EAEko 

bazkidearen 

EGEF

1 1b EFA001/15 TransferINN 1.776.942 1.155.013 500.543 325.353

EFA003/15 HEALTH LSR 1.978.590 1.286.083 688.150 447.298

EFA005/15 INNOLACT 1.788.147 1.162.295 677.507 440.380

EFA037/15 CYCLALG 1.415.652 920.174 558.655 363.126

EFA038/15 REFBIO II 2.124.931 1.381.203 536.559 348.764

EFA048/15 PyrenEOS 2.214.355 1.316.951 163.456 106.246

EFA050/15 COMPETITV’EKO 1.008.605 655.593 307.260 199.719

EFA064/15 REVALPET 1.258.999 818.349 288.099 187.264

EFA077/15 CONNECT Innovation! 1.833.732 1.191.926 1.089.702 708.306

EFA090/15 Transfron3D 1.649.649 1.052.525 865.968 562.879

EFA092/15 iForWood 1.995.962 1.297.375 260.367 169.239

EFA099/15 FOODYPLAST 1.694.765 1.101.597 215.469 140.055

Total 1b 12 20.740.330 13.339.086 6.151.735 3.998.628

12 20.740.330 13.339.086 6.151.735 3.998.628

EFA028/15 CANOPEE 926.694 602.351 137.895 89.632

EFA056/15 REPLIM 1.002.346 651.526 111.634 72.563

EFA081/15 CLIM´PY 913.268 567.189 83.536 54.298

EFA082/15 OPCC‐2 1.173.920 763.048 105.079 68.301

EFA100/15 FLORAPYR 822.737 534.780 74.902 48.687

Total 5a 5 4.838.965 3.118.893 513.046 333.481

EFA046/15 MAREA 1.545.037 1.004.273 639.265 415.522

Total 5b 1 1.545.037 1.004.273 639.265 415.522

6 6.384.002 4.123.166 1.152.311 749.003

EFA027/15 Routes singulières 2.213.540 1.438.801 896.000 582.400

EFA040/15 EAS 598.488 389.018 417.028 271.069

EFA054/15 TXINBADIA+ 3.744.660 2.434.029 2.117.684 1.376.494

EFA060/15 CREACITY 1.153.848 750.001 384.615 250.000

Total 6c 4 7.710.536 5.011.848 3.815.327 2.479.963

EFA057/15 GREEN 2.040.747 1.310.925 262.688 170.747

EFA062/15 H2Ogurea 3.744.737 2.434.079 1.699.634 1.104.762

EFA079/15 HABIOS 2.203.413 1.432.218 266.771 173.401

EFA089/15 ECOGYP 2.188.765 1.422.697 220.887 143.577

Total 6d 4 10.177.662 6.599.919 2.449.980 1.592.487

8 17.888.197 11.611.767 6.265.307 4.072.450

EFA042/15 TRANSFERMUGA2 829.940 539.461 414.970 269.730

EFA117/15 EDERBIDEA 9.402.306 6.111.499 1.815.462 1.180.050

Total 7c 2 10.232.247 6.650.960 2.230.432 1.449.780

2 10.232.247 6.650.960 2.230.432 1.449.780

EFA041/15 ETESS 1.303.070 846.995 309.033 200.871

EFA043/15 Empleo AE 256.012 166.408 128.006 83.204

EFA076/15 De mar a mar 1.990.390 1.293.754 158.000 102.700

EFA097/15 PyireneFP 1.980.687 1.287.446 269.948 175.466

Total 8e 4 5.530.159 3.594.603 864.987 562.242

EFA034/15 Limitis Forum 589.240 383.006 187.180 121.667

Total 9a 1 589.240 383.006 187.180 121.667

5 6.119.399 3.977.609 1.052.167 683.909

33 61.364.175 39.702.587 16.851.952 10.953.820

Total eje 3

Total eje 4

Total eje 5

Guztira

Interreg V‐A Espania‐Frantzia‐Andorra

EAEko sustatzaileak dituzten programatutako proiektuak

2016

Akronimoa

Total eje 1

Total eje 2

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 
 

 

Ardatza IL
Proiektu 
Zenbakia

Akronimoa Proiektuaren Izenburua

1 1b EFA001/15 TransferINN Berrikuntza-ekosistema bat sortzea mikroenpresentzat, enpresa txiki eta ertainentzat eta ekintzaileentzat, ezagutza-transferentzian oinarritua

1 1b EFA003/15 HEALTH LSR Osasunaren sektorean mugaz gaindiko jarduera berritzaileak garatzea

1 1b EFA005/15 INNOLACT Mugaz gaindiko esnearen sektore tradizionalaren lehiakortasuna hobetzea

1 1b EFA037/15 CYCLALG Zentro teknologikoen sare bat, alga bidezko biobirfindegi bat garatzeko

1 1b EFA038/15 REFBIO II Pirinioetako Ikerketa Biomedikoko Mugaz Gaindiko Sarea 2 – I+G biomedikoaren emaitzen transferentzia eta haien balorizazioa Pirinioetako gunean

1 1b EFA048/15 PyrenEOS
Zerbitzu Berritzaileak baliabide naturalen erabileran eta arriskuen kudeaketan efizientzia lortzeko Pirinioetan, Europako Lurreko Behaketa Sistema erabiliz Mugaz Gaindiko Plataforma 
Banatu batean

1 1b EFA050/15 COMPETITV’EKO
ETEen lehiakortasuna biziberritzea, mugaz gaindiko lankidetzan oinarrituz, Akitania, EAE eta Nafarroako Klusterren, Zentro teknologikoen eta Ekonomia Garapeneko Agentzien 
inplikazioarekin

1 1b EFA064/15 REVALPET Esne-botilak birziklatzea eta material berritzaile gisa berriro balioa ematea

1 1b EFA077/15 CONNECT Innovation! CONNECT Innovation bai! Mugaz gaindiko lurraldea espezializazio-estrategia adimendunekin konektatzea

1 1b EFA090/15 Transfron3D Mugaz gaindiko 3D inprimaketa

1 1b EFA092/15 iForWood Berrikuntza, Pirinioetako zuraren mobilizazio eta eraldaketan

1 1b EFA099/15 FOODYPLAST Plastiko ekologiko eta osasuntsuen elikagai-ontziak garatzea

2 5a EFA028/15 CANOPEE Klima-aldaketa eta Pirinioetako basoen egokitzapena

2 5a EFA056/15 REPLIM Klima-aldaketarekiko sentsibleak diren ekosistemen (aintzirak, zohikaztegiak) behatoki-sarea Pirinioetan

2 5a EFA081/15 CLIM´PY Klimaren bilakaeraren ezaugarriak finkatzea eta informazioa hornitzea Pirinioetan egokitzeko

2 5a EFA082/15 OPCC-2 Klima Aldaketaren Pirinioetako Behatokiaren estrategia lankidetzan garatu eta egikaritzea

2 5a EFA100/15 FLORAPYR Pirinioetako floraren atlasarekin jarraitzea eta osatzea, baita jarraipen-adierazleak ere klima-aldaketari dagokionez

2 5b EFA046/15 MAREA Modelizazioak eta erabaki-hartzearen babesa Euskal Atlantikoaren kostaldeko arriskuen aurrean

3 6c EFA027/15 Routes singulières Hiri Sortzaileen Mugaz Gaindiko Sarea

3 6c EFA040/15 EAS Euskararen Adierazle Sistema

3 6c EFA054/15 TXINBADIA+ TXINBADIA sarea gaitzea naturgune babestuetan erabilera publikoa eta kontserbazioa bateragarri egiteko

3 6c EFA060/15 CREACITY Arte-sorkuntza, berrikuntza eta produktu turistikoa, Hondarribia, Baiona eta Iruñea mugaz gaindiko eskualde-hiriaren ondare gotortuaren balorizaziorako

3 6d EFA057/15 GREEN Pirinioetako naturaguneak kudeatzea eta sarean jartzea

3 6d EFA062/15 H2Ogurea Mugaz gaindiko Arro Hidrografikoen kudeaketa integratua

3 6d EFA079/15 HABIOS Pirinioetako hegazti-fauna bio-adierazlearen habitatak zaindu eta kudeatzea

3 6d EFA089/15 ECOGYP Zerbitzu ekosistemikoak, harrapari nekrofagoak eta habitatak

4 7c EFA042/15 TRANSFERMUGA2 Mugaz gaindiko mugikortasun-politika integratu baterantz

4 7c EFA117/15 EDERBIDEA Bizikleta bidezko garraio jasangarri baten mugaz gaindiko garapena

5 8e EFA041/15 ETESS Gizarte Ekonomiako Lankidetzaren Mugaz Gaindiko Eskola

5 8e EFA043/15 Empleo AE Europa indartuz: Akitania-Euskadi euroeskualdeko enplegu-arro bat garatzea

5 8e EFA076/15 De mar a mar Itsasotik itsasora - Pirinioetako zirkua

5 8e EFA097/15 PyireneFP Pirinioak: orientazioa, mugikortasuna eta lanbide-heziketa

5 9a EFA034/15 Limitis Forum Mugaz gaindiko gizarte- eta hezkuntza-proposamenak, haur eta gazte kalteberen herritartasuna sustatzeko

EAEko sustazaileak dituzten programatutako proiektuak

